
1611_1682ز(  چه له بــى  عوســمانى)ئه ولیا  گه ڕۆكڤانــێ 
ده مــێ ل ســالا 1656ز د گه شــتا خــۆ )ســیاحتنامه (یێدا ســه ره دانا 
ئامێدیێ ژى كرى و به حسێ شاعره كێ كورد كرى و شعره كا 
كــوردى یــا ئــەوى دایــه  دیاركــرن كــو ناڤــێ ئەوى)مــه لا ڕه مه زانــێ 
عه بباســى(یه  )1( ئــه م دویــر نابینیــن هــه ر ئه ڤ)ڕه مه زانــێ جزیــرى( 

بیت، ئەڤێ چه ندێ ژى د ئەڤان خالاندا دبینین، چونكى :

ئێــك : ئانكــۆ ل ئەڤــى ده مــى ئــه ڤ شــاعره  یــێ ســاخ بــوو، 
ل ئامێدییــێ ژیایــه  و ب ئەڤــى ڕه نگــى ئــه ڤ شــاعره  قوناغــه كا 
ژییــێ خــۆ یــێ هه ڤســه رده مێ مه لایــێ جزیــرى بوویــه  و ئــه ڤ پێنــج 
مالكییــه  ژى ژ باشــترین به لگه یانــه  كــو ڕه مه زانــێ جزیــرى یــێ 

ــه . هه ڤســه رده مێ جزیریی

دوو : ئــه ڤ چارینه یــا پرســیاركرنا شــاعر ڕه مــه زان ژ 
مه لایێ جزیرى و به رســڤدانا جزیرى، هه ر ل ســه ر ده ستنڤیســه كا 
ل ئامێدیــێ ل قوتابخانەیــا قوبه هــان هاتیــه  نڤیســین كــو نه دویــره  
هێشــتا به رهه مێــن ئەڤــى شــاعرى ل ســه ر ده ستنڤیســێن قوبه هــان 
یــان قوتابخانەیێــن دیتــر یێــن ئامێدییــێ هاتبنــه  نڤیســین یێــن 
كــو هه تــا نهــۆ نه هاتینــه  دیتــن و قوتابخانــە و میرێــن به هدینــان 
گه لــه ك گرنگــى ب دیوانــا جزیــرى و ئه ده بیاتــا كــوردى، دایــه  
نه خاســمه  كــو هــه ر دوو میرێــن به هدینــان محه مــه د ته ییــار پاشــا 
ل ســالا 1816 و كــوڕێ وى ئیســماعیل پاشــایێ دوویــێ ل ســالا 

1844ز دیوانــا جزیــرى نڤیســینه .

 پرسیار و به رسڤ دناڤبه را
 مه لایێ جزیرى و ڕه مه زانێ جزیریدا

دناڤ ئه ده بیاتا كاسیكییا كوردیدا گه له ك ناڤێن گه ش و ب سه نگ یێن هه ین 
كو بووینه  پیشه نگ و سه رهوستایێن شعرا كوردى و نه خاسمه  كورمانجییا ژۆرى، له وڕا 
لێگه ڕیان و ڤه دیتن و ڤه كۆلین ل سه ر به رهه م و شوین تبلێن وان ژ كارێن زۆر هەژی و 
فەرن، چونكى هژماره كا ژ ئەوان پتر ژ ئەوى به رهه مى هه یه  یێن كو هه تا نهۆ هاتینه  دیتن 
و چاپكرن، ژ ئەوان شاعرێن مه زن ژى مه لایێ جزیرى )1568_1640ز(ـیه  ، ئەوا ل ڤێرێ ببیته  
بابه تێ مه  ، ئه و ژى پارچه یه كا )پێنج مالك(ییه كا دیتر یا مه لایێ جزیرییه  كو د دیوانێدا 
نینه  و دهنده ك ژێده راندا ژ بۆ شاعره كێ دیتر هاتیه  هەژمارتن، ئه ڤ جۆره  ژى ئێك ژ ئەوان 
جۆرێن هه ڤپه یڤینێن ل گه ل جزیرییه  كو میر و شاعر میر عیماده دین هه كارى و شاعرێ 
مه زن فه قییێ ته یران ژى هه ڤپه یڤین ل گه ل جزیرى هه بوون، ل ڤێرێ دێ ل دویڤ چه ند 

ده ستنڤیس و شرۆڤه  و دیتنان ل سه ر ڕاوه ستین.

  / هێرش کەمال رێکانی

میرێن بەهدینان گەلەک گرنگی 
ئەدەبیاتا  و  جزیری  مەلایێ  ب 

کوردی داینە.

گۆڤارا رووگەهـ ژمارە )١٢( پاییزا ٢٠٢٠ | زڤستان و بهارا ٢٠٢١



 ، جزیــرى  ڕه مــه زان   : ب  ڕه مه زنــی  ناڤــێ  دەستنڤیســاندا  د 
ڕه مــه زان ئاغــا ، ڕه مــه زان ئاغــا جزیــرى هاتینــه  ، لــەوڕا دبیــت مــه لا 
ڕه مه زانــێ عه بباســى ژى ئێــك ژ وان ناڤكریــان بیــت ، به لــێ وه كــى 
وى بخــو د دووماهیــا شــعره كا خــۆ دا دیاركــرى ڕه مه زانــێ جــزه رى 

)جزیرى( بنه جهتره  چونكى ژ ده ستنیشانكرنا وى بخۆ یه .
 

ده ستنڤیسا محه ممه د ته ییار پاشا :
ئــه ڤ پێنــج مالكییــا دناڤبــه را ڕه مه زانــێ جزیــرى و مه لایــێ 
جزیریــدا وه ك پرســیاركرن و به رســڤدان هاتیــه  ڤه هانــدن، هه تــا نهــۆ 
كه ڤنتریــن و ئێكانــه  ده ســتنڤیس كــو ئــه ڤ پێنــج مالكییــه  تێــدا 
هاتــى ده ستنڤیســا)روزنامە جدید(ـــه  یــا زانایــێ كــورد یــێ به هدینــان 
عه لڵامــه  كــوڕێ مــه لا مه حمــوود بهۆســى )مــزوورى( ب ده ستنڤیســا 
1795ز(،   : ڕێكانى)مــرن  یــێ  مامیســى  عه بدولڵاهــێ  مــه لا  زانــا 
ئــه ڤ ده ستنڤیســه مــه لا عه بدولڵاهــى ل ســالا 1192مــش / 1778ز 
نه ســخ كرییــه )2( ئــه ڤ پێنــج مالكییــه  ل دووماهیــك لاپــه ڕ هاتیــه  
نڤیســین و هه روه كــو ژ جــۆرێ نڤیســینا په راوێــزه كا هه مــان لاپــه ڕ 
دهێتــه  زانیــن كــو ژلایــێ )حه یــده ر كــوڕێ شــێخ محه ممــه د( هاتییــه  
ژى هه مــان جــۆرێ  پێنــج مالكییــێ  نڤیســینا  و جــۆرێ  نڤیســین 
نڤیســینێ دانه یــا ڕه ســه ن دنــاڤ په رتووكخانه یــا موفتیێــت ئاكرێــدا 

ژلایــێ ئه ندازیــار بلنــد مفتیڤــە هاتییــه  پاراســتن.

ناڤێ رەمەزانێ 
جزیری د
ده ستنڤیسا
 محه ممه د

ته ییار پاشایدا

هەبوونا شعرا 
ڕەمـــــــــەزانێ 
جـــــــــــزیری د 
ئەسلـێ دیوانا 
مەلایێ جزیری 
دا ، بـــەلگەیە 
کو هـــەڤچاخ 
و هـــــــەڤالێ 
جــزیری بوویە.

سوال )رمضان( من شیخ احمد 
)پرسیارا ڕه مه زانی ژ شێخ ئه حمه د(

مه  بخه ف گوته  حه بیبێ خۆ ب لوتف و ب ئـه ده ب

پـــرسیاره ك مـه  هه یه  سه روه ر و سالارێ عـــه ره ب

كـــافران جهـ ل جــــه نناتێ نیه  لــه و مامه  عه جه ب

زولــف و خــالـێــن ته  ل عارض تكه رن ئه ز چ سه به ب

گــوتــه  مــن رابــه  ســوئالێ تۆ ژ كـــه ششاف  بكه  

جواب شیخ احمد  )به رسڤا شێخ 
ئه حمه د / مه لایێ جزیرى( 

دا نـه بـه ى ضەنێ كـوفـفاران تۆ ب پۆشاكى ڕه شى

خـــال زه نـگــى بـچـیـن زولـــف بـیلالێ  حـــه بــه شى

مـــه  وه  زانــى بوو ژ ئـــاسارێ ڕه سوولێ قــوره شى

عــــه بدێ گــوسـتـاخـه  بیلال ت جــــه نــابێ تــمه شى 
سینه یێ خوە ژ هه مى وه هم و شەکان صاف بكه )3(

كه شكۆلا 
محه ممه د ته ییار

 پاشا 1816ز

گۆڤارا رووگەهـ ژمارە )١٢( پاییزا ٢٠٢٠ | زڤستان و بهارا ٢٠٢١



كه شــكۆلا میــرێ میرگه هــا به هدینــان محه ممه دته ییــار 
دیوانــا مه لایــێ   ، : غه ریبــى(  یــێ شــعرى  ناســناڤێ وى   ( پاشــا 
جزیــرى و د ل گــەل ئــه و شه شــمالكییا ڕه مه زانــێ جزیــرى ل 
ســه ر شــعره كا جزیــرى، دیســان پێنــج شــعرێن دیتــر یێــن ڕه مه زانــێ 
جزیرى د ئەڤێ كه شــكۆلێدا هاتینه ، ئانكۆ هه ر شــه ش شــعرێن 
وى یێــن هه تــا نوكــه  هاتینــه  به لاڤكــرن د ئەڤــێ كه شــكۆلێدا 
هه نــه ،  میــر محه ممــه د ته ییــار پاشــایی ئــه ڤ كه شــكۆله  ل رۆژا 
ئه ینییــێ 18 زیلحیججــه  1231مــش / 8 چریــا دوویــێ 1816ز ب 

دووماهیــك هینایــه)4( .

ده ستنڤیســه ك كــو ل ســالا )1255مــش/ 1839ز( ژلایــێ 
)مــه لا ئه بــو به كــر كــوڕێ مــه لا عه لــى ئه رواســی( ل زاخــۆ هاتییــه  
دیوانــا مه لایــێ جزیــرى پێكدهێــت دگه لــدا  ژ  نڤیســین كــو 
چه ندیــن هۆزانێــن هۆزانڤانێــن كــورد و فــارس ژى د ناڤــدا هه نــه  
ژ ئــەوان هۆزانڤانێــن كــورد ژى ســێ ژ هۆزانێــن) ڕه مــه زان ئاغایــێ 

جزیــرى....( )5(

ئــه ڤ دوو پێنــج مالكییــه  د پێنــج مالكییــه كا 
: )سه وادى(ـــدا 

ئێــك ژ تشــتێن به ربــه لاڤ د ئه ده بیاتــا كوردیــدا ئــه وه  كــو 
گه لــه ك شــاعرێن كــورد ل ســه ر شــعرێن شــاعرێن كــورد و فــارس 
چارینــه  و پێنــج مالكــى و شــه ش مالكــى ڤه هاندینــه ، یــا ل ڤێــرێ 
گرێدایــى بابه تــێ مــه  ئــه وه  كــو ئــه ڤ هــه ر دوو پێنــج مالكییــه،  
ئانكــۆ پرســیارا ڕه مه زانــێ جزیــرى و به رســڤا مه لایــێ جزیــرى د 
نــاڤ پێنــج مالكییــه كا )سه وادی(ـــدا هاتییــه )6(، یــا بالكێــش ل 
ڤێــرێ ئــه وه  كــو شــاعرێ مــه  ســه وادى ژى ل ســه رده مێ مه لایــێ 
جزیــرى یــێ ژیایــى، هــه ر وه كــو ژ ده ستنڤیســه كا به رهه مــێ ئــەوى 
هاتییــه  زانیــن كــو )ســه وادى( ل ده ســتپێكا هه یڤــا ) صه فــه را 
1056مش / ئادارا 1646ز ( ده ستپێكرییه  و ل دوماهییا )ڕه مه زانا 
1056مــش / چریــا دوویــێ 1646ز( ب دوماهیــك هینایــه  و ناڤــێ 
ل  ئه ڤــه   و  للأنــام(  المنجیــه   الاســام  )كفایــه   ئــەوێ كرییــه  

ســه رده مێ ســولتان ئیبراهیــم خــان كــوڕێ ئه حمه دخــان ل باژێــرێ 
ئامه د-دیاربه كــر نڤیســییە )7(، ئانكــو شــه ش ســالان پشــتى مرنــا 
مه لایــێ جزیــرى)1640( هاتییــه  نڤیســین، ژ )7200( به یتێــن شــعرى 
ب زمانــێ فارســى پێكدهێــت  و وه كــو د پارچه یه كێــدا ب زمانــێ 
فارســی دیاركرییــه  كــو ژییــێ ئــەوى گه هشــتییه  شێســت ســالییێ 

ده مــا دبێژیــت :

حــیف كان مایه  ام ز دست بشد
زانكه  پنجاه  رفت و شـصت بشد

ده مــێ ئــه م ژییــێ ئــەوى ژ ســالا نڤیســینا ئەڤــى به رهه مــى 
ژێدبەن دێ بیته )1586ز( و ئه ڤه  دبیته  سالا ژ دایكبوونا سه وادى، 
ئانكــو ل ئــەوى ده مــى ژییــێ مه لایــێ جزیــرى دناڤبــه را)18_20( 
دایكبوویــێ  ژ  ئــه و  كــو  دیاركرییــه   ســه وادى  بــوو  ســالییێدا 
)حه ریر(ێیه  ل ده ڤه را ســۆهران )ســۆران(، ئه ڤه  ژى دبیته  نیشــانه ك 
ــا ل ســه ر  ــۆ جزیــرێ كــو ئاگه هیی كــو ســه وادى یــێ نێزیكــه  ب
دیوانــا مه لایــێ جزیــرى هه یــی ئەگــەر  نه بێژیــن كــو نه دویــره  

نیاســین ژى ل گــه ل جزیــرى هه بیــت.

ئێك ژ تشتێن به ربه لاڤ د ئه ده بیاتا كوردیدا 
سه ر  ل  كورد  شاعرێن  گه له ك  كو  ئه وه  
و  چارینه   فارس  و  شعرێن شاعرێن كورد 

پێنج مالكى و شه ش مالكى ڤه هاندینه.

كه شكۆلا 
محه ممه د ته ییار

 پاشا 1816ز

ده ستنڤیسا)روزنامه  
جدید( ژ ده ستنڤیسیا 

مه لا عه بدولڵاهێ 
مامیسى یێ رێكانى 

1192مش / 1778ز

كه شكۆلا 
محه ممه د ته ییار

 پاشا 1816ز

كه شكۆلا 
محه ممه د ته ییار

 پاشا 1816ز

شه شمالكییا ڕه مه زان جزیرى ل 
سه ر غه زه له كا مه لایێ جزیرى

مه لایێ جزیرى دیوانا جزیرى ژ 
ده ستنڤیسیا محه ممه د ئه سمه رێ 

خۆشابى )1283مش/ 1872ز(

شه شمالكیا ڕه مه زان 
جزیرى ل سه ر غه زه له كا 

مه لایێ جزیرى
)ده ستنڤیس : شێخ 

تاهرێ شۆشى 
)1961_1917

ــن  ــد خالێ ــه  چه ن ــۆ م ــدا ب د ئەڤــێ ڤه كۆلینێ
گرنــگ دیــار دبــن :

هه تــا نهــۆ ســه رده مێ ڕه مه زانــێ جزیــرى نه هاتبــوو زانیــن 
و دیاركــرن، ب ئەڤــێ پێنــج مالكییــێ بــۆ مــه  دیــار دبیــت كــو 
زێده بــارى كــو   ، بوویــه   ناڤبــرى هەڤدەمــێ مه لایــێ جزیــرى 
میــر  چــه وا  كا  و  ئــەوان  هه ڤناســینیا  و  په یوه نــدی  نیشــانه  
د هه ڤپه یڤینــا ل گــه ل  هــه كارى)1634_1639ز(  عیماده دیــن 
مه لایــێ جزیریــدا مه لــێ وه ك ســه یدا دایــه  دیاركــرن، وه ســان 

بــۆ ڕه مه زانــێ جزیــرى ژى وه ك ســه یدایه كێ بوویــه .

ئێــك ژ به ختباشــیا هه ڤپه یڤینێــن شــعرى ئــه وه  ده مــێ 	 
بیــت،  دیــار  یــێ  شــاعران  ژ  ئێــك  ســه رده مێ  و  ژیــان 
ســه رده مێ شــاعرێ دیتــر ژى ب ئــەوى دهێتــه  زانیــن، 
ئەڤــێ  ب  جزیــرى  ڕه مه زانــێ  ســه رده مێ  هه روه كــو 

زانیــن. هاتیــه   هه ڤپه یڤینــێ 

مــه زن 	  شــاعرێن  ســێ  هــه ر  دیاربــوو كــو  مــه   بــۆ 
ســه وادى(  و  جزیــرى  ڕه مه زانــێ  و  جزیــرى   (
هەڤدەمێــن ئێكــن و ئاگه هــی ل ســه ر به رهه مــێ 
هەڤــدو هه بــوو و جزیــرى بوویــه  ده ریایــه ك كــو 

وه ربگــرن. ژێ  ڤه رێــژا  ئــه و 

ژێ دهێتــه  زانیــن كــو ڕه مه زانــێ جزیــرى و ســه وادى 	 
ژى ژ شــاعرێن پایه بلنــد بووینــه  ، به لــێ مخابــن 
 ، دیتــن  نه هاتییــه   ئــەوان  به رهه مــێ  وه ك پێدڤــى 
ئــەوان ژى به ركاره كــێ هــه ژى  ب باوه ریــن كــو 

هه بوویــه  كــو د پاشــه ڕۆژێدا به رچــاڤ ببــن.

پەراوێز : 

كه ڤنێــت . 1 هۆزانڤانێــت  ژ  گولــى،  ئه یــووب  نــزار 

به هدینــان مــه لا ره مه زانــێ عه بباســى، گۆڤــارا دیــرۆك 

.40 ل   ،2016 پاییــزا   ،)12( هژمــاره    ،

بــۆ زانیــن و ئاگه هــى ل ســه ر ژیاننامــه  و ده ستنڤیســێن . 2

وى بنێــڕه  : هێــرش كه مــال رێكانــى ، گه نجینه یــا 

به هدینــان  ژ ده ستنڤیســێن زانــا و میــر و هۆزانڤانــان 

ل ســه دێ 9_15مــش / 15 _20ز، پرۆژه یــێ به نــده ر _ 

دهــۆك ، )دهــۆك : 2020(، ل 52_60.

یــێ . 3 عبداللــه  مــه لا   ، مفتــى  شــكرى  محمــد  بلنــد 

ناڤدارێــت  و  زانــا  ژ  ئێكــه   مامیســى  یــێ  رێكانــى 

ژمــاره    ، دیــرۆك  گۆڤــارا   ، به هدینــان  میرگه هــا 

زڤســتانا 2015 ، ل 124 ، دڤــێ گوتــارێ دا ب شاشــى 

یــه . هژمارتــى  خانــى(  )ئه حمــه دێ  ب  ئه حمــه د  شــێخ  ڤــه  

ده ستنڤیســا كه شــكۆلا : محمــد طیــار ابــن اســماعیل . 4

پاشــا ، 18 ژیلحجه  1231هـ.

هۆزانڤانه كــێ . 5 ژى  مــراد”  “ســلطان   ، جعفــر  حجــى 

ســالى   ،)30( ژمــاره    ، كاروان  ، گۆڤــارى  نه نیاســه ! 

ســێیه م : ئــازارى 1985 ، ل 42 ، ژبــه ر كــو دڤــێ گوتــارا 

ناڤبــرى دا ناڤێــن هۆزانێــن ڕه مه زانــێ جزیــرى نه هاتینــه  

دیاركــرن ، له ومــا نزانیــن كا ئایــا ئــه و ســێ هۆزانێــن 

هه تــا  یێــن  هۆزانانــن  وان  ژ  هــه ر  ده ستنڤیســێ  دڤــێ 

بــن،  نــوى  یێــن  دێ  یــان  به لاڤكــرن  هاتینــه   نوكــه  

هــه ر شــه ش هۆزانێــن وى دپه رتووكه كــێ دا هاتینــه  

ڕه مه زانــێ   ، بــادى  ئیســماعیل   : بنێــڕه    . چاپكــرن 

جزیــرى ددویڤچــوون و تویژاندنــه كا دیتــر دا قه فتــه ك 

ژ هه لبه ســتێن وى ، ) دهــۆك : 2011(.

6 . : بنێــڕه   “ســه وادى”  مالكییــا  پێنــج  دیتنــا  بــۆ 

شــاعیره كى  چه نــد  شــیعرێن   ، یوســف  عبدالرقیــب 

 ، دا  قوبه هــان  مه دره ســا  دده ستنڤیســین  كه ڤــن 

ل   ،  1988  ،)119( ژ   ، نــوێ  رۆشــنبیرى  گۆڤــارى 

83_84 ، ته حســین ئیبراهیــم دۆســكى ، باغــێ ئیــره م 

، ســه نته رێ زاخــۆ بــۆ ڤه كۆلینێــن كــوردى _ زاخــۆ ، 

.111_110 ل   ،  )2019(

مێــژووى . 7 بووژاندنــه وه ى  قه ره داغــى،  عه لــى  محه مــه د 

ده ســتخه ته كانیاوه ،  له رێگــه ى  كــورد  زانایانــى 

.349 ل   ،  )1999  : به غــدا   (، یه كــه م  به رگــى 

24zcks.uoz.edu.krd @zakhocentre @zakhocentre @zakhocentrezcks@uoz.edu.krd

گۆڤارا رووگەهـ ژمارە )١٢( پاییزا ٢٠٢٠ | زڤستان و بهارا ٢٠٢١


